
deng dhumateng ngulama-ngulama saterusipun, ngantos kita dipun paringi 
margi ingkang Jeres, aw1t ... menika ngantos wangsul ing alam akhirat , Amin 
Ya Robbaol'alamin. l.angkung-langkung mugiya tansah madhangi dhumateng 
penggalihlpun pun temanten kakung A-Ustadz Baidlowi, Alhaij bin Rama 
Kyai Syamsuri, saha ingkang garwa rara Siti Maimunah binti Rama Kyai 
Shofawi , Allahumma Amin. 
Kaping tiga: Bilih rnilai saat menika , panjenenganipun Ustadz Baidlowi 
menika milai dinten milai dinten menika estua kahaku dening penjenengani­
pun simbah Nyai Shofiah Umar sebage kulawarga, awit samenika dumugi 
yaumi 'lqiyamah. Amin . Wassalamu 'alaikum warahmutallahi wabarakatuh. 

Rekaman, 1981 

(11) KHOTBAH JUMAT DI MASJID BABADAN 
NGADHEPI WULAN SY A'BAN" 

Alhamdulillahi 'il/adzi nahmaduhu wa nasta 'inuhu wa natubu ilaih . . . ( dst. 
dalam bahasa Arab) 
Para sadherek, sidang Jum'ah ingkang minulya, 
Mangga kita muji syukur dhumateng Allah subhanahu wa ta'ala , ngaturaken 
pangalembana namun kagem Gusti Allah. Inggih dhumateng Allah kita tansah 
nywun pitulungan , nyuwun pangapunten , Ian nyuwun pitedah. Menawi kita 
sampun pikantuk pitedah boten wonten ingkang saged ngalang-alangi, seman­
ten ugi , menawi tiyang menika sampun dipun sesataken, ugi boten wonten 
ingkang saged rnitulungi. 
Para sadherek, 

Mangga kita sami ngenggali niyat kita piyambak-piyambak, niyat bektos 
dhum ateng Allah , ingkang dipun istilahaken wonten Islam " taqwa' llah" , 
inggih menika nglampahi menapa ingkang dipun dhawuhaken, tuwin nebihi 
menapa ingkang dados awisanipun Gusti Allah. Kados dene ingkang sampun 
dipun ngendikakaken Allah won ten ing Kitab Suci Alqu ran "inna 'llaha ma 'a! 
ladzinat taqau wa 'lladzinahum muhsinum ". Ingkang maknanipun 'Satemene 
Gusti Allah tansah mbarengi marang wong-wong kang taqwa , Ian wong-wong 
_kang pada gawe kabecikan'. Pramila, taqwa punika dados landhesan gesang 
kita sadaya. Kita boten badhe pikantuk swarga menawi kita boten sami 
taqwa. 

Para sadherek, 
Wulan Rejeb sampun wonten sawingking kita. Sapunika kita sampun ngancik 
wulan Sya'ban, Ian sakedhap malih kita ngancik ing wulan Romadlon. Na­
mung, saderengipun ngancik wulan Romadlon, temtunipun kita ningali dha­
teng wingking, inggih nalikanipun umat Islam sami mengeti Isra' lan Mi'raj. 
Ing pengetan Isra' Mi'raj kita kedah ngengeti inti utawi pokokipun Isra' 
Mi'raj. Menawi dongengipun Isra' Mi'raj kemawon. kathah. Namung, ingkang 
perlu kita pendhet intinipun tuwin kita amalaken, inggih punika kita kadha­
wuhan nglampahi sholat gangsal wekdal. Menika kedah kita tingkataken sa­
derengipun ngancik wulan Shiyam. Ayat-ayat bab sholat punika kathah, an­
tawisipun dipun sebataken, "Jnnash 'Sholat tanha 'ani'! fahsya-i wa'l mun­
kar," maknanipun 'Sholat iku bisa nyegah marang tumindak kang ala Ian 
jijik' 
liripun kados pundi? 
Menawi kita punika nglampahi sholat kanthi sayektos-yektosipun, kanthi 
khusyu', namung krana Gusti Allah, kita boten badhe kumawantun tumindak 
maksiyat, tumindak awon , amargi kita enget bilih saben gangsal wekdal, 
sakdinten-dintenipun kita ngadhep ing ngarsanipun Gusti Allah. Saiba badhe 
isinipun kit a menawi kadangu, "Apa kang wus koktindakake sadurunge sho­
lat?" Menawi kita sampun sholat, kita taksih sok goroh, taksih kumawantun 
dhateng tiyang sepuh, taksih nglampahi maksiyat mawarni-warni, ateges 
sholat kita dereng sayektos-yektosipun, dereng khusyu'. Pramila, sholat kit a 
perlu kita tingkataken. Temtunipun sholat ingkan:g khussyu' yektos menika 
boten gampil, nanging kita kedah ikhtiyar kados pundi supados ngamal ngi­
badah kita katampi, kita tingkataken. Kita kedah mawas diri utawi "intros­
peksi , boten namung nrimah menapa ingkang sampun kita lampahi. Kita 
tingali menapa ingkang sampun kita tindakaken sampun sae punapa dereng, 
menawi sampun sae , alhamdulillah kita tambah saenipun. Menawi dereng, 
kita saekaken. Menika menawi kita badhe ngamalaken "Jnnash shalata tanha ' 
ani'lfahsya-i wa'lmunkar", Malah wonten ing ayat 'sanesipun kasebataken "Fa 
Osta'inu bi 'shshabri wa 'shsholah, fa innaha lakabiratun ilia 'ala 'lkhasyi' 
in", ingkang maknanipun 'sira kabeh padha nyuwuna marang Gusti kanthi 
shabar Ian sholat. Satemene iku abot , kajaba tumrap wong kang khusyu'. 

Dados menawi nggadhahi gegayuhan menapa-menapa, manungsa kedahipun 
ingkang ngaken iman - inggih namun nyenyuwun dhumateng Gusti Allah 
s.w.t. Ingkang Mahasuci. Boten nyenyuwun dhumateng sinten-sinten ing 
alam ghaib kadjawi namung dhateng Gusti Allah, lajeng dipun kantheni sho­
lat tuwin shabar. Dereng temtu penyuwunipun mimungsa punika dipun pa-

ringi, amargi Gusti Allah langkung pirsa pindi ingkang manfaat dhumateng 
kita, lan pundi ingkang boten manfaat. Manungsa sok boten sumerep hik­
mahipun. Pramila, menawi menungsa menika pancen yektos-yektos "amantu 
billah" 'Alcu percaya marang Allah', inggih pasrah bongkokan dhateng Gusti 
Allah sesampunipun ikhtiyar sakiyat tenaganipun piyambak-piyambak. 
Para sadherek, 
Samenika wulan Sya'ban taun Hijriyah 1401. Wonten ing wulan Sya'ban kita 
siap-siap ngancik wulan Romadlon. Wonten ing wulan menika wonten tradisi 
masyarakat Jawi ingkang mawarni-wemi. Kadhang-kadhang wonten gegayut­
anipun kaliyan agami, kadhang-kadhang boten. Namung, kita kedah ngatos­
atos tumindak ing bab adat , wonten ing bab tradisi supados boten klentu 
ingkang bertentangan kaliyan agami Islam. Antawisipun, wonten tradisi 
bilih ing wulan Sya'ban kathah tiyang ingkang ziarah kubur, kuburipun para 
leluhur, sanak-sadherek, tuwin ziarah dhateng tiyang-tiyang ingkang dipun 
cintai. Menika temtunipun keinging-kenging kemawon. Namung, niyat kedah 
kita tata , niyat ziarah kubur punika kados pundi. Menawi niyat kita klentu , 
malah nyuwun dhateng kuburan , temtu boten dados kersanipun Gusti Allah. 

Para sadherek, 
Nalika zaman jahiliyah, utawi zaman penyiaran agami Islam ingkang wiwitan, 
pancen nate Gusti Allah ngawisi tiyang ziarah kubur, amargi taksih kathah 
pengaruh jaihiliyah, ziarah kubur mawi meratap-ratap, malah nyuwun dha­
teng ingkang sumare, dhateng kuburan , menika rniturut agami Islam boten 
Jeres. Malal1 menawi i'tiqadipun nyenyuwun punika supados kasil sedyarii­
pun, menika saged dados musyrik. Kamangka, musyrik menika klebet dosa 
ageng, katimbang dosa sanes. Na "udzu billa hi min dzalik. . 

Para kinasih , 

Rekaman Khotbah tanggal 26 J uni 
1981 (jumat) 

(12) KHOTBAH AGAMA KRISTEN 
" KEYAKINAN LAN KAPITADOSAN" 

Nalika Perang Donya kaping kalih, saderengipun Jepang menyerah kalah, 
Jepang ngawontenaken prajurit " berani mati" iangkang kasebat "KAMI· 

KAZE", ingkang ateges 'angin dewa'. 
Pasukan kamikaze punika inggih ingkang sering kasebat "jibakutai". Dene 
kuwajibanipun prajurit Kamikaze inggih punika nyerang mengsah kanthi 
ngurbanaken dhirinipun piyambak. Dados, sinten ingkang mlebet pasukan 
Kami kase ateges teken kontrak pejah ing medan peperangan. 

Nalika Kaisar Jepang ngumumaken bab kabikaipun "pendidikim kami­
kaze", ewon para nem-neman Jepang ingkang kanthi suka rila ndaftaraken 
dhirinipun , kepengin dados warganing "Pasukan Kamikaze" wau. 

Para kinasih, 
Punapa ingkang dados dhasaripun kathah nem-neman ingkang punika 

keyakinanipun Jepang dhateng agaminipun Shintoisme, ing pundi Kaisar 
Jepang dipun ugemi kados dene dewa. Pramila, pejah kangge kepentinganipun 
kaisar lan Jepang ateges pejah kangge dewa ingkang dipun bekteni lan dipun 
ugemi. 

Para kinasih, 

Srana makaten cetha dhumateng kita kados pundi dayanipun kapitadosan 
ing gesanging manungsa. Prajurit Kamikaze pitados, utawi nggadahi keyakinan 
bilih kaisar punika dewa, lan pejah kangge kaisar ateges mulya. Kapitadosan 
dhateng sinten Kaisar Jepang punika, dene mahanani tuwuhipun tekad ing­
kang kiyat kekendelan ingkang tanpa tandhing - wani pejah bebasan "sulung 
lumebu geni" pejah ajur ~esarengan kaliyan pesawat terbang ingkang dipun 
kemudheni. 

Kita gurnun sanget, ingkang atasipun ka1sar Jepang punika cetha namung 
manungsa limrah, ewadene ngantos sernanten keyakinanipun rakyat Jepang 
dhateng kaisaripun, lan keyakinan punika nyata ndayani, kawarna ing ge­
sangipun Ian kabukti wonten ing gesangipun Pasukan Kamikaze. 

Sapunika kados pundi tumrap kita pasamuwan, kayakinan kita, paugem­
an kita dhumateng Gusti Yesus punika, gantos dumugi pundi? Kaanggep sin­
ten Gusti Yesus Kristus tumrap gesang kita, lan mahanani punapa wonten 
ing gesang kita? 

Mangga, kita sesarengan ngraosaken prekawis punika dhedasar Kitab Injil 
Matius 16:15, 16. 

"Nanging mungguh kowe, Aku kearani sapa?" 

Para kinasih, 

Dene ingkang nggumunaken, inggih punika dene kita terkadhang langkung 

saged kanthi gamblang nerangaken penganggepanipun para sadherek wau, 
umpaminipun para sadherek Islam ingkang nganggep Gusti Yesus punika ma­
katen-makaten lsp. ngantos kados-kados sampun njajagi ing salebetipun ma­
nahing sadherek kita wau kanthi tapis Ian cetha. Mangka ing sayektosipun 
ingkang kathah inggih namun dhedhasar pamireng , utawi pengertosan sawa­
tawis, tekadhang narimng pangertosan sipat gethok tular, utawi namung kin­

ten-kinten, utawi karana maos buku-buku_ 

Para kinasih , 

Nerangaken kapitadosanipun tiyang sanes senadyan kenging dipun wastani 
angsal, nanging inggih kenging dipun wastani gampil, awit namung sipat 
kinten-kinten_ Sadherek ingkang saged mangsuli pitakenan ingkang magepok­
an kaliyan kapitadosanipun tiyang sanes pancen inggih wonten paedahipun 
tumrap tiyang ingkang kepengin mangertosi kawontenaning tiyang sanes, 
nanging dereng maedahi dhateng dhiri pribadi. 

Para kinasih, 

Nalika pakaryanipun Gusti Yesus sangsaya nyelaki dhateng margining ka-
sangsaran, seda sinalib, wonten ing ngriku lajeng sangsaya katingal : 

thukulipun panglawan rupi-rupi saking tiyang golongan, dadosa sipat 
agal u tawi alus; 

panglawan wau sangsaya nyata nalika Gusti Yesus boten kersa kajume­
nengaken ratu. Ing ngriku tiyang golongan ingkang. sakawit ngrubung, 
ngetut wingking dhateng pundi kemawon Gusti tindak, lajeng sarni wiwit 
mundur Ian sangsaya suda, karana kacuwan. 

Ing sakawit sedya tindakan lan pakaryanipun Gusti Yesus punika dados 
sekar lathi, nanging sareng wekdal ngajengaken nandhang sangsara, lajeng 
katingal malik grembyang dados panacad ingkang ngemu sengit. 

Rekaman khotbal1 Pendeta Iman Sugiri 
tanggal8 Februari 1981 

B. SUMBER DATA TERTULIS 
(1) ETIKET 

Andharane Bondhan Nr. 

Kepriye dadine manawa jagad iki tanpa pranatan? Mesthi bae bakal ora 
tentrem , kisruh , Jan ora tumata . Sisib sembire bisa kJakon pasuJayan , mung­
gahe perang. Wong ora ajen-ingajen , ora nggateake marang liyan , mung mburu 
kasenengane dhewe , tanpa rasa tepa slira. Kuwi satemene mbebayani tumrap 
urip tentrem kang padha dadi gegayuhane wong akeh. 

Nanging , Pangeran Kang Mahakuwasa iku sipat adil. Manungsa diwenehi 
pikiran lan rasa kanggo ngrasakake . Pikiran kanggo rnikir. Prekara kang ora 
nyenengake lan sing gawe seneng bisa dirasakake wong urip. Sawise dirasaka­
ke thukul pikire kapengin ngiJangi prakara kang gawe cuwa iku . Mula, nuli 
dianani pranatan. Ing perangan pranataning srawung sinebut "ETIKET'' . 

Mula bukane tembung etiket iki nalika Raja Lois XIV dadi ratu ing Pran­
cis . Dheweke duwe kasenengan beda karo raja-raja liyane. Yakuwi, seneng 
nganakake pahargyan "Pista" Sing diundang ana ing pahargyan ora sadhe­
ngah wong. Nanging , para Ratu manca negara , para kulawarga Raja Jan wong­
wong kang disenengi Raja Lois . Kayata , seniman-seniman kondhang , putri 
sing ayu-ayu lan sawetara kawula kang duwe lelabuhan gedhe tumrap negara­
negara Prancis. Cetha, ing sajrone pista kuwi ana sawatara sipat Ian kase­
nengane wong kang .beda siji lan sijine. Muiane kalamangsa tuwuh swasana 
kang ora ngapenakake. 

Raja Lois golek cara, amrih ing pista iku ora padha jor-joran, umuk-umuk­
an kasugihan lan pasulayan rembug. Dheweke banjur printah marang andha­
ane supaya gawe uJeman , diwenehake marang wong kang diundang. Sajrone 
undhangan utama ulem iku tinulis pranatan kang kudu ditindakake para 
tamu. 

Mekar Sari, No. 23 /XXIV 
1 Februari 1981, 

(2) l.aporan : 
SD BANTUL I JUARA UKS 

TINGKAT SD SA- DIY TH. 1981 

Minangka kanggo saka grengsengake pangudi marang kasarasane awak Ian 
jiwa, saben taune Departemen Kesehatan Prop. DIY tansah nganakake Iomba 
Usaha Kesehatan Seko!ah (UKS) wiwit tataran Taman Kanak-Kanak (TK), 
Sekolah Dasar (SD) Ian SMP. 

Team Penilai dipimpin Prof. Dr. Pramono, M.P.H. 

Kalodhangan iki kita aturake kegiayatane pemenang juara I tingkat SD. 
Team kekiter niti priksa jago-jago saka Kabupaten. Wusana bisa nemtokake 
urutane Juara Kesehatan Sekolah Tingkat SD yaiku: Juara I SD Bantu! I , 
Juara II SD Kanisius Baciro Kodya Yogya, Ian Juara III SD Nanggulan II Ku­
lon Progo. 

Apa kunci kesuksesane ? 

SD Bantu] I Ipda Wilayah Bantu! uga Kabupaten Bantu! iki disesepuhi 
Bapak Sukiman BS. Bapak Sukiman mratelakake marang PS apa ta sebabe 
bisa unggul nganti dadi juara Usaha Kesehatan Sekolah sak-Prop. Dl Y? 
Ora liya bisa ngraketake rasa antarane guru-guru , murid-murid Ian petugas 
Kesehatan ing Puskesmas Bantu!. Bab iki dislirani dhewe deni-ng Bu Dokter 
Puskesmas, Ibu dr. Siti Kalimah. 

Apa dhawuhe Ian pituduhe saka dokter mau ditindakake kanthi tumemen. 
Sesambungan terus dianakake paling sethithik saben sasi sepisan bu dokter 
mau niti priksa kah;mane sekolah Ian kasarasane murid-murid . 

Kanthi pituduh kang ajeg iki wusana para guru wis kulina nyatitekake 
babagan kasarasane bocah Ian lingkungan. Mula kasarasane para murid becik 
kabeh. Marga yen ana sing katon lara sethithik bae, enggal dikirim menyang 
Puskesmas. Kajaba pemeriksaan kang ajeg , bab bobot Jan dhuwure bocah 
dikontrol pendhak triwulan. 

Penyebar Scmangat. No. 28, 

11 J uli 1981 

(3) Editorial 
MBLUDAGE LULUSAN SMP 

BUTUH PENAMPUNG lNG SMA 

SMP anyar Ian SMP INtegrasi asal saka SMEP Ian ST taun iki wis ngasilake 
lulusan. Kanthi mengkono kehing lulusan SMP dadi mbludag akeh. Durung 
kapetung lulusan saka sekolah subsidi, bantu an Ian "terdaftar". Iki njalari 
saya akehe lulusan SMP. Kabeh tujuane mlebu SMA. Sing kepengin mlebu 
sekolah kejuruan (SPG, SMEA, STM, lsp.) prosentasine sethithik. Racake pa­
dha kepengin supaya satamate saka SMA isih bisa nerusake maneh nyang 
Perguruan Tinggi. Iki pancen mujudake saperangan saka wohing pembangun­
an, luwih-luwih ing babagan pendidikan. 

Biyen sekolah mono kepengin sing cepak sing enggal oleh gawean. Oadi 
sekolah-sekolah kejuruan laris. Saiki ora perduli Ian tanpa wawas kekuwat­
aning utek, utawa kekuwataning ragad kabeh kepengin mlebu SMA sing 
sateruse isih ana ajine. Yen wis lulus SMA tujuane Universitas. Yen mlebu 
IKIP ya sing Program S 1, rumangsa kurang ana ajine yen mlebu Program Di­
ploma (D1, 02 utawa 03). 

Kehing lulusan SMP sing ora bisa katampung ing SMA pancen akeh. Luwih 
akeh sing ora katampa tinimbang sing bisa katampa. Iki bisa dideleng saka 
kehing calon murid sing ndaftarake. Sekolah-sekolah ing njero kutha umume 
bisa nampa nem klas wetara 240, sing ndaftarake ewonan. SMA njaban kutha 
racake nampa wetara 5 klas sing ndaftarake 1.500-an. Sabagean pancen bisa 
ditampa ing sekolah swasta, nanging ya isih akeh sing ora oleh sekolahan. 
Kanthi mangkono perlu penggalihan dening kang wajib kapiye carane ngatasi 
kanthicepet. 

Jaka Lodhang, No . 458/XI 
27 Juni 1981 , halaman 3 

(4) KEMBANG LAMBE 

Angkatan Perang kita, saiki mula tansah dadi pocapan masyarakat, pocap­
an kang mengku pangalembana. Apamaneh bareng pasukan "anti teroris" 
kita bisa numpes pembajak pesawat "GARUOA WOYLA" jurusan pener-

bangan Palembang - Medan nembe iki , donya iya melu ngakoni marang ka­
hebatane p~ukan kita. 

Pembajakan mau wartane pancen ngebaki jagad, nganti bisa nyilepake 
lelakon kang yektine luwih hebat Ian wigati, sarta perlu disumurupi dening 
bangsa Indonesia kabeh. Margane lelakon iku bisa mangaribawani "KET A­
HANAN NASIONAL" kita saya bakuh ian santosa. Lelakon sing wajib kita 
ngerteni kasebut yaiku Latgab ABRI '81 . 

Kapriye nalare, jeneng mung latihan bae, lelakone kok dianggep wigati. 
Mesthi bae mangkono; jalaran sakabehing prestasi .sing hebat, meh kabeh ora 
luput saka beciking latihan sadurunge, klebu operasi numpes pembajakan GIA 
mau. Apamaneh Latgab ABRI '81 nembe iki, lakune mula yahud. Ditandhing 
karo latihan-latihan dhek wingi-wingi dudu emput-empute. 

Papaning latihan bae jembare nganti rong protelon wilayah Indonesia ing 
iring wetan. Sing melu latihan nyakup telung kowilhan dhewe . Personal 
sing kasangkut ora kurang saka 40 ewunan, durung kapal perange nganti 
20 iji , motor mabure 40, Ian rakyat mesthine iya ora sethithik sing katut 
kelatih. 
Nitik jembaring papan ian operasi latihane klebu sing gedhe dhewe ing Asia. 
Prabote latihan, akehe mula ora mekakat , sing bisa ngungkuli akehe mung pi­
ran tine latihan AS Ian Korsel TEM '80. 

Mekar Sari No . 4 
15 Maret 1981 , hlm. 3 

(5) NGADI SARIRA 

mBaleni bab patrap awak sing becik, bisa disranani nganggo olah raga, 
senam sing baku nguwatake sikil. Senam sikil kanggo nguwatake otot-otot 
sikil , ora gampang kesliyo. Wayah esuk wungu sare , kurang luwihjam papat, 
nglatih otot-otot sikil kanthi senam, mlaku-m1aku utawa mlayu-mlayu. Ora 
perlu kesuwen, ckukup sepuluh menit, angger ajeg. Yen isih ana tempat ti­
dur, kurang luwih limalas menit ngagem cara-cara kaya ing ngisor iki : 

1. Sarean sikil loro-lorone ditekuk sedheku, tangan ngekeli sikil, perangan 
awak munggah-mudhun, paedahe kanggo nguwatake otot padharan. 

2. Sarean sikil ditekuk , sirah diangkat alon-alon, tangan loro-lorone di-

tumpangake dhadha, kanggo nguwatake otot sirah. 
3. Sarean, sikil siji ditekuk, sijine diangkat, mbaka sathithik, nguwatake 

sikil, Ian ngempesake padharan. 
4. Sarean , sikilloro-lorone ditekuk, tlapakan sikil tumempel ngisor, awak 

diangkat alon-alon, kanggo nguwatake bokong Ian padharan. 
5. Sarean, sikil sijine diangkat, tangan tetep nyekel sikil sing ditekuk, 

nguwatake otot-otot sikil , supaya ora cepet kesel. 

>fekar Sari No. 5 
l Mei 1981,hlm.141 

(6) ZIARAH MENYANG MAKAM SUN AN GUNUNG JA TI 
lNG GUNUNGSEMBUNG 

Mlebu makam kono ora beda yen karo mlebu ngomah bae . Komplek 
makam kang jembare ora kurang saka sakhektar, katon kebak maesan kang 
atusan cacahe. Kuburan-kuburan iki mau uga asale wong kang isih ana se­
sembangunae keturunan Kraton . Kabeh wong sing ziarah mrono mung bisa 
tekan pintu nomer papat (pintu pasujudan). lng ngarep pintu pasujudan 
dijerengi babut abang, kang sisih kiwane ana tumpukan Al-Quran akeh ba­
nget. Ya ing ngarep pintu pasujudan iki mau para ziarah padha maca ayat­
ayat suci Al-Quran, maca tahlil , ana sing ngobong, pyan ing sandhuwuring 
pintu pasujudan nganti katon ireng (gosong). Dene kanggo wong Cina sing 
padha ziarah mrono ana panggonan khusus yaiku lawang paling kulon, uga 
kenceng karo pintu pasujudan. Nanging ya sok ana wong Cina sing mentas 
seda Yongswa ing lawang kulon dhewe isih obong-obong ing pintu pasujudan . 
Lha para peziarah apa ya bisa tekan makame Sunan Gunung Jati sing kudu 
ngliwati lawang nomer 5 , nomer 6 sate ruse nganti tekan makame Sunan Gu­
nung Jati ana pucuk, Manut ketrangane petugas kono jare ya bisa, sauger 
ana ijin saka pehak Kraton ·ana Cirebon. Mung bae akeh-akehe wong-wong 
sing padha ziarah mrono senajan mung tekan lawang nomer 4 {pintu pa­
sujudan) ya wis padha marem. 

Panyebar Semangat, No. 17 
25 Maret 1981 , hlm. 12 

(7) ANEKA POJOK 

• 
PENGET SAKA KETUA MPR/DPR Daryatmo dhawuh, wong-wong sing 

kepengin supaya Presiden Soeharto diangkat dadi Bapak Pembangunan Na­
sional kudu bisa mikir luwih dhisik kanthi mateng banget. 
"Aja kayajaman kang kepungkur" 

= rehning diucapake dening Ketua MPR/DPR, kita temen-!emen kudu 
nimbang-nimbang klawan mateng (SH 14 VII 81) 

DIALOG - Wapres Adam Malik nganjurake supaya wartawan kerep nga­
nakake dialog karo pejabat. 

== Kanggo wartawan bab iki wis klebu tugas, kari ngulinaake pejabate, 
pak{MDK 14 VII 81) 

ORA KANGGO GEDEN-EDENI. Mlebune Kopkamtib ing team kang 
nandangi masalah perburuhan ora pisan-pisan kanggo ngeden-edeni. Pancen 
repot, tanpa dieden-edeni wae wong wis padha wedi. 

== Mang Usil eling pengalamane nalika cilik mbiyen. Wedine ilang, yen 
bareng kanca kang bisa didadeake agul-agul (KPS 15 VII 81) 

Penyebar Semangat, No. 30 
25 Juli 1981, hlm. 4 

(8) WAWASAN NJABAN RANGKAH 

Ngadhepi situasi Vietnam sing kaya mengkono mau RRC rumangsa jeng­
kel, rumangsa yen kekarepane ora digugu, pengarep-arepe supaya Vietnam 
bisa dadi begondhale mrucut, wusana banjur diserbu. Nanging Vietnam 
jebul megek wae, nadyan RRC wadyane akehe ngungkuli Vietnam, nanging 
pranyata persenjataane konkrit, kalah hebat karo persenjataan Vietnam. Pe­
rang jaman saiki ora mung waton akeh bala, becike persenjataan uga dadi 
pertimbangan sing baku. Mangka bab persenjataan iki Vietnam antuk bandha 
tiban, dhek perang karo Ameriksa Serikat biyen, persenjataane prasasat di­
tinggal brung, tur akehe ora mekakat. 

Dhasar persenjataane Vietnam hebat, kathik semangat perlawanane hebat, 
pilih tandhing karo semangate prajurit RRC. Nadyanta kanggone RRC ke­
langan prajurit sehohah kuwi dudu apa-apa, nanging opini donya ora ngun­
tungake. Ngiras pantes kanggo nutupi kekalahane, opini donya kena kanggo 
kudhung. 

Warga Cina ing manca negara mula akeh banget, ora jeneng aneh yen ing 
antarane petugas-petugas sandine bisa ngumpat utawa ndelik. Uwat para 
petugas sandine mau kira-kira RRC banjur wiwit gawe strategi baru. Kuwi wis 
jamak lumrahe, negara ngendi wae tumindak mengkono mau iya sarwa mung­
kin. Amerika Serikat sesambungan karo RRC kenyataane saya rapet, jalaran 
kepriye mbuh ora ngerti, apa jalaran saka wegige pakaryane para sandhine, 
perkara iki durung kebukten. 

Djaka Lodhang No. 450 

2Mei 1981,hlm.10 

(9) IBU KUWALON 

Sawijining dina durung wayah tutup kantor bapak wis rawuh. Nanging 
bed a banget kahanane karo gek setaun kepungkur, yaiku nalika ditinggal 
ibu biyen. Aku nalika iku ana ngomah, wong sekolahanku liburan kwartalan. 
Bapak katon gembira ngungkuli adate. Nalika Mini Ian Manto mapagake, 
dikudang-kudang, nganti bocahe ngguyu ngakak-ngakak. Sawise iku nuli leng­
gah ing kursi kaya gek kepungkur. Bedane gek sefaun kepungkur kanti lesu 
Ian suntrut, saiki sedhela-sedhela gutnujeng latah-latah kambi mangku Mini 
ing dhengkule, jaran-jaranan. Manto dhengkul tengen, Mini dhengkul kiwa. 
Sawuse iku nuli nirnbali aku. Nalika ditimbali iku rasane atiku uga seje banget 
karo rasa nalika setaun kepungkur. Saiki aku mesthekake yen bakal ana ke­
dadeyan sing nyenengake trumrap sakulawarga. Embuh apa kadadeyan iku 
aku durung ngerti, nanging atiku wis krasa seneng Ian bungah. Ee, muga-muga 
aja nganti mleset pangiraku iku. 

Catatan : 

Ejaan dises!-'aikan dengan EYD. Kumpule Balung Pisah, 

karangan A. Saerozi A.m., 1964 

(10) KACILAKAN KA MUTIARA TIMUR lNG KEC. ROGOJP.MPI 
BANYUWANGI 

KACILAKAN KA Mutiara Timur Jurusan Surabaya- Banyuwangi dhek 
Minggu tanggal 28 Juni jam 06.30 nuwuhake korban tiwas wong sewelas 
Ian tatu abot- entheng ora kurang ana wong 41. 

KA Mutiara Timur sing ngemot penumpang cacah 325 lan 7 petugas KA 
kasebut kanthi tujuwan Banyuwangi lan Denpasar nalika arep mlebu stasiun 
Rogojampi dumadakan ndhase sepur (lokomotif) nggiwar saka ril, saengga 
nuwuhake 2 gerbong klas ekonomi lan 1 gerbong klas utama ngguling. Dene 
1 gerbong utama liyane nyemplung kali Legowo desa Lemahbandowo Kec. 
Rogojampi sing jerone 15 meter. 

Ka-7 petugas KA kang slamet kasebut saiki lagi diamanake dening pehak 
berwajib. 

Ali Yakob, wakil Stasiun Kota Surabaya ngandharake yen sepur kasebut 
budhal saka Surabaya jam 23.00 tekane ing stasiun Banyuwangi kudune jam 
05.40 dadi sepur iki telat 30 menit. 

Miturut katrangane Kepala .E:ksploitasi Timur PJKA Ir. Eddy Roeslani, 
kacilakan KA ing Rogojampi iki mujudake kacilakan kang paling gedhe wiwit 
20 taun pungkasan iki ing Jawa Timur. Dene sebab-sebab kacilakan kang ni­
wasake korban jiwa 11 kasebut isih lagt ditliti. 

Penyebar Semangat, No. 28 
11 Juli 1981,hlm. 6 

(11) LAIRE DEWI SRI LAN RADEN SADDANA 

Dewi Kadru lan Dewi Winata, uga sinebut Dewi Ngruna lan Dewi Ngruni , 
sakarone padha kakang adhi, putrine Bathara Brahna, lan sakarone uga padha 
kagarwa dening Reshe kasyapa ing Kahyangan Kasyapaloka, nalika semana 
nuju padha padudon bah sih katresnaning kakung . Dewi Ngruna gawe pasang 
giri. 

Nalika iku garwane Srigati, rajaputra ing praja Purwacarita kang aran Dewi 
Brahmaniyati nuju anggarbini tuwa, ing besuk yen miyos kakung, Dewi 
Ngruna kang menang, nanging menawa miyos putri, Dewi Ngruni kang 
menang. 

Pasanggiri mau mawa toh-tohan, sapa kang kalah kudu dadi bature tukon 
ing salawas-lawase . 

Dewi Ngruna Ian Dewi Ngruni banjur padha menyang praja Purwacarita, 
sowan marang Prabu Wisnupati iya Bathara Wisnu ngejawantah, ngaturake apa 
kang dadi kaperluane. Kacarita teka titi Dewi Brahmaniyati ambabar rniyos 
dhampit, putri Ian kakung, mula Dewi Ngruna Ian Dewi Ngruni padha orana 

ana kang kalah menang. Sakarone nuli padha bali menyang Kahyangane, 
sawise antuk pitutur Ian pamrayogane Prabu Wisnupati ramane R. Srigati 
manawa satuhune sih tresna iku tuwuh saka pakartining laladi kang nocogi. 

Dene putra-putrine Dewi Brahmaniyati kang miyos dhampit iku mau, 
kang tuwa putri, kaparingan nama Dewi Sri, kang anom kakung, kaparingan 
aran R. Saddana. 

Let setaun, Prabu Wisnupati seleh keprabon, putrane kakung pembarep 
saka garwa prameswari dewi Sriyuwati kang aran R.· Srigati kajumenengake 
Nata ana ing praja Purwacarita. jujuluk Prabu Srimahapunggung; dene rayine 
tumuli R. Srigati tunggal rama ibu, kang aran R. Srinadda, kajumenengake 
Nata ing praja Wiratha lulus lestari run-tumurun nganti teka jaman bubar 
prang Bharatayuda jayabinangun. 

Alamanak Dewi Sri, 1971, htm. 290. 

(12) KANJENG SENOPATI ORA SEBA 
MENYANG PAJANG 

Bareng Ki Juru Martani pirsa kang kaya mangkono mau banjur maringi 
pirsa akeh-akeh kang maksude aja nganti mungsuh Sang Prabu, awit ora 
prayoga banget manawa mungsuh bapa tur hiyangguru sarta ratune. Dene 

menawa sumedya jumeneng ratu luwih utama menawa nyuwun menyang 
Kang Maha Kuwasa wae. Sang Senapati mituhu banjur mertapa menyang 
Lipura terus menyang pasisir kidul. Ing kono katarima bisa nelukake sarta 
nggarwa Ratu Kidul. Mungguh dongenge Ratu Kidul iku mangkene: Ratu 
Kidu! iku putri ing Pajajaran , kapener mbakyune Prabu Sri Pamekas utawa 
Prabu Siliwangi ing Pajajaran . Nalika mertapa mendha-mendha priya jejuluk 
Hajar Cemara Tunggal, kang diguroni dening Raden Jaka Suruh kasebut ing 
ngarep. Bareng katarima tapane , saka kersaning Dewa, kadadekake ratuning 
lelembut rumeksa sa Tanah Jawa, Ngedhaton ing segara kitul. Dene patihe 
aran Nyahi Rara Kidul , iku widadari Nawangwulan, garwane Ki Ageng Tarub 
kang kacarita ing dhuwur. 

Sakondure Sang Senapati saka segara Kidul, dipethukake Kanjeng Sunan 
Kalijaga didhawuhi yasa beteng minangka ihtiyar. Dilalah pangrakite bata 
beteng mau kang abang katumpangake kang putih. Kangjeng Sunan banjur 

paring pameca menawa ing tembe ana mangsane Tanah Jawa kaprentah de­
ning bangsa kulit putih. 

Kanda Raharjo, No . 10, Taun III 
7 Juli 1981, hlm. 7 

(13) KETOPRAK CANGKRINGAN JUWARA 
FESTIVAL SA-SLEMAN 

Kanthi lakon "Sayembara Pilih" kontingen ketoprak saka Kecamatan 
Cangkringan kasil dadi juwara siji ing festival ketoprak Kecamatan-kecamatan 
sa Kabupaten Sleman ing pagelaran nyoba sosiodrama sing diadani 2 dina ing 
gedung Serbaguna Beran Sleman. 

Juara siji mau nampa "pialo" saka Bupati Sleman Ki Drs. S. Prodjosujoto 
rikala panutupan festival. 

Juara II lakon "Sumpah Palapa" oleh. "piala" saka Kantor Deppen Ka­
bupaten Sleman. Juara III Kecamatan Gamping kanthi crita 'Ngesthi Utama' 
oleh "piala" saka Kantor BKKBN Sleman. 

Kejaba iku uga diadani pilihan sutradara. Kang menang Ki Samdini saka 
Kecamatan Gamping. Paraga sing apik dhewe Ni Yayuk sing dadi Nyai Mada, 
kontingen Kecamatan Ngaglik. 

Kerawitan sing apik dhewe Kontingen Kecamatan Cangkringan pimpinan 
Ki Sukardjo . 

Tim mau juri festival mau, Ki VY Marsudi, Ki Lamidi BA Ian Ki Drs. Abu 
Dzarin . 

Kang melu festival mau 17 kecamatan sing kaparang dadi telung rayon . 
Rayon Sleman wetan Kec. Depok, Prambanan, Kalasan, Berbah, Ngemplak 
Ian Cangkringan. Rayon Sleman tengah Kec. Ngaglik, Pakem, Mlati, Tempel, 
Sleman Ian Turi. Rayon Sleman kulon : Kecamatan Minggir , Mayudan, Se­
yegan , Godean Ian kontingen Kecamatan Gamping. (Spln). 

Kandha Raharjo No . 10, Taun III, 
7 Juli 1981 , hlm. 6 

(14) KALANA ANAPUNG YUDA 

Anuju satunggaling dinten, siyang-Siyang watawis jam sedasa, papringan 
wau saksat awoh setan Ian gandarwa, banaspati pating glidrah, pating so­
lahipun, sadaya biku t tat-tata ing darnel. Tetiyang ingkang sami sumerep sarni 
sumingkir tebih. Malah tetiyang jaler ing padhusunan ingkang celak panggen­
an wau, sami gugup ngungsi dhateng sanes dhusun tebih. 

Sejatosipun basa setan brekasakan wau sanes, nyatanipun para satriyaning 
nagari, inggih para prajurit saha para prawira, ingkang nedya mbegal konvooi 
{iring-iringan) prajurit Walandi ingkang badhe langkung ing ngriku, saking 
Jatisrana badhe dhateng Wanagiri, dene caraning mbegal, rnigunakaken born 
tarik kapendhem ing padoning kreteg wau, wetawis satuan meter saking 
papringan punika. 

Kacariyos born tarik sampun kapasang, kawat tarikaning diktenator kang­
go mbledosaken born sampun kasambet dados pepanthengan, kantun narik 
kemawon. Para prawira sampun sami siyaga, mapan ing papan pamilihipun 
piyambak-piyambak ingkang kakinten pramana saha premati, kantunngentosi 
tumanduking darnel. 

Catatan: Ejaan dis~suaikan dengan Ejaan Bahasa Jawa yang Disempurnakan 
(EYD). 

Sri Hadijojo, "Serat Gerilya Solo", him. 26 

(15) Crita Cekak : 

WART A WAN 

Winardhi ngungak kamar sisih. l..awange isih menga sethithik. Dheweke 
ungak-ungak njero, weruh Nanang rerangkulan karo Danar. Kemule basah­
basih. mBok Dhenok, pamonge kang setya, turu ana pinggir, sikile tumum­
pang dhingklik. Winardhi lumebu kamar mbenakake kemul, karo nyumet 

obat nyamuk anyar , nyambung sing wis mati . Lemut-iemut mabur ngedohi 
paturone Nanar, Danang kakang adhi. Winardhi nyawang mubeng ian maspa­
dakake isining kamar. Ora ana prabot, dolanan bocah utawa buku-buku sing 
anyar. Pancen wis ·telung sasinan dheweke ora bisa tetuku apa-apa. Dhuwit 
wis ditampa, enteke kanggo butuh pawon sadina-dina. 

Winardhi metu · saka kamare Danar - Nanang. Nginguk kamar cedhake, 
sing isi ponakan telu lanang-lanang. Pindhah ngungak mburi sing dienggoni 
keponakan papat wadon-wadon . Ya bocah papat iki sing sedina-dina ngre­
wangi mbok Dhenok ngurusi pawon. Sing sekolah esuk kajibah tugas dhapur 
wayah sore . Sing sekolah sore genti masak esuke. Nuryati dhewe ora tau ge­
pok-senggo . urusan pawon babar pisan. Yen esuk ngeterake Danar , Danang sc­
kolah. Awan sanja menyang tangga-tangga ian sore lunga mrana-mraqa tekan 
bengi. Malah asring uga bengine ora bali. Yakuwi yen lagi lunga karo Bre­
mana, nginep ana Kartasura utawa Magelang. Nuryati pancen kumanthil­
kanthil karo Bremana, sing sugih lan urip mubra-mubru minangka pedagang. 
Yati tansah kerem plesir-plesir, kamangka kasenengane kuwi ora ketutugan 
dhuwite sing lanang. 

Mekar Sari, No . 5 

1 Mei 1981 hlm. 18 

